
				এই পাতাটির মুদ্রণ সংশোধন করা প্রয়োজন। 
るbペ স্বামীজীর বাণী ও রচনা


	)

(প্রমদাবাবুকে লিখিত ) ওঁ নমো ভগবতে রামকৃষ্ণায়
বরাহনগর মঠ ৫ই অগ্রহায়ণ, সোমবার, ১২৯৫ ( ১৯শে নভেম্বর, ১৮৮৮)
পূজ্যপাদ মহাশয়,
আপনার প্রেরিত পুস্তকদ্বয় প্রাপ্ত হইয়াছি এবং আপনার অত্যুদার হৃদয়ের উপযুক্ত পরিচায়ক অদ্ভুত স্নেহরসাধুত লিপি পাঠ করিয়া আনন্দে পূর্ণ হইয়াছি । মহাশয় আমার ন্যায় একজন ভিক্ষণজীবী উদাসীনের উপর এত অধিক স্নেহ প্রকাশ করেন, ইহা আমার প্রাক্তনের স্বকৃতিবশতঃ সন্দেহ নাই । ‘বেদাস্ত’ প্রেরণ দ্বারা মহাশয় কেবল আমাকে ময়, পরস্তু ভগবান রামকৃষ্ণের সমুদায় সন্ন্যাসিশিষ্যমণ্ডলীকে চিরকৃতজ্ঞতাপাশে আবদ্ধ করিয়াছেন । তাহার। অবনতমস্তকে আপনাকে প্ৰণিপাত জানাইতেছেন । পাণিনির ব্যাকরণ কেবল আমার নিমিত্ত প্রার্থনা করি নাই, প্রত্যুত এ মঠে সংস্কৃত শাস্ত্রের বহুল চর্চা হইয়া থাকে। বঙ্গদেশে বেদশাস্ত্রের একেবারে অপ্রচার বলিলেই হয় । এই মঠের অনেকেই সংস্কৃতজ্ঞ এবং তাহদের বেদের সংহিতাদি ভাগ সম্পূর্ণরূপে আয়ত্ত করিবার একান্ত অভিলাষ । তাহাদিগের মত, যাহা করিতে হইবে তাহ সম্পূর্ণ করিব। অতএব, পাণিনিকৃত সর্বোৎকৃষ্ট ব্যাকরণ আয়ত্ত না হইলে বৈদিক ভাষায় সম্পূর্ণ জ্ঞান হওয়া অসম্ভব, এই বিবেচনায় উক্ত ব্যাকরণের আবশ্বক। 'লঘু অপেক্ষ আমাদের বাল্যাধৗত ‘মুগ্ধবোধ অনেকাংশে উৎকৃষ্ট । যাহা হউক, মহাশয় অতি পণ্ডিত ব্যক্তি এবং এ বিষয়ে আমাদের সদুপদেষ্ট, আপনি বিবেচনা করিয়া যদি এ বিষয়ে ‘অষ্টাধ্যায়ী সর্বোৎকৃষ্ট হয়, তাহাই ( যদি আপনার সুবিধা এবং ইচ্ছা হয় ) দান করিয়া আমাদিগকে চিরকৃতজ্ঞতাপাশে আবদ্ধ করিবেন। এ মঠে অতি তীক্ষুবুদ্ধি, মেধাবী এবং অধ্যবসায়শীল ব্যক্তির অভাব নাই । গুরুর কৃপায় তাহারা অল্পদিনেই ‘অষ্টাধ্যায়ী” অভ্যাস করিয়া বেদশাস্ত্র বঙ্গদেশে পুনরুজ্জীবিত করিতে পারিবেন—ভরসা করি । মহাশয়কে আমার গুরুমহারাজের দুইখানি ফটোগ্রাফ এবং তাহার গ্রাম্য ভাষায় উপদেশের কিয়দংশ-কোনও ব্যক্তি সঙ্কলিত করিয়া [ যাহ ] মুদ্রিত

